
D’Saison 2009/2010, déi lues awer sécher op en
Enn geet, war alt nees emol eng ganz intressant an
och eng spannend. Spannend war an deene leschte
Woche vrun allem d’Fro, watfir ee Zeenario sech
déi islannesch Aschewollek nees géing ausdenken,
fir och am Museksliewen ee gehéieregen Duercher-
neen ze provozéieren.

Op musekaleschem Niveau konnt ee sech eigen-
tlech net bekloen. Et ass jo och méttlerweil keng
Sensatioun méi, wa grouss Nimm sech an der
Philharmonie d’Klensch an de Grapp drécken. No
5 Joer Existenz huet d’Concertshaus um Kierch-
bierg wuel ndischt vu senger Attraktivitéit verluer,
mé den Aha-Effekt, deen Optrétt vun engem Lorin
Maazel, vun de Wiener Philharmoniker asw. bis elo
émmer ausgeléist hat, ass verpufft. Dat ass awer
ganz normal. Wann et anescht wir, dann hitt sech
de groussen, joerelaangen Engagement fir de Bau
vun engem moderne Concertshaus net gelount.
Da wiér d’Museksliewen zu Létzebuerg a senger
europdescher an internationaler Dimensioun kee
Schratt virukomm.

D’Philharmonie ass eng richteg Lokomotiv gi mat
vill Damp am Kessel. Déi Lokomotiv huet alles
matgezunn, wat se unhédnken hat — allerdéngs mat
enger Kraaft a mat enger Vitesse, déi verschidde
Waggonen net mathale konnten.

Hei an do gouf dann och emol een ofgehaangen
oder ausrangéiert.

Dat ass natierlech émmer batter fir deen Eenzel-
nen, ma wann ee sech kulturpolitesch fir eng Pro-
fessionaliséierung vum Museksliewen entscheet,
da ginn net iwwerall Jubelarien gesongen.

No 5 Joer rullt den Zuch, an e brauch émmer erém
frésch Wuer, fir d’Feier um Brennen ze halen. Déi
nichst Saison mécht d’Philharmonie eng nach méi
eng Zesummenaarbecht mat de Soirées de Lux-
embourg. D’Jeunesses musicales, déi dése Zyklus
bis dato organiséiert hunn, zéie sech zum Deel als
Concertsorganisateur zréck a konzentréieren sech

méi speziell op hier paddagogesch Projeten. Well
och hei schléift d’Konkurrenz net. D’Associatioun
muss sech also nei a gutt positionéieren, wann se
nach wéll Zukunftsperspektiven hunn.

E Revirement gouf et och bei de Solistes Européens
Luxembourg, deem de Public an der Lescht net méi
esou trei war.

Déi ublech Geschiftsmechanismen hunn also
missen ugekierpt ginn, an ausgerechent am Joer
vum 20. Gebuertsdag hu se hirem Grénnerdirigent
d’Baguette aus der Hand geholl a se engem neie
Chef iwwerginn, deen bei senge puer Optrétt bis
elo schonn déitlech seng Philosophie énnerstrach
huet. Ze notéieren ass dobdi, datt d’Solistes Euro-
péens elo wéi ee normalen Orchester funktionnéie-
ren, mat engem Chefdirigent awer och mat ,Chefs
invités“, déi geleeéntlech emol nei Iddie mat era-
bréngen. Am Zeeche vun deem Neiopbroch soll
och d’European Music Academy Schengen reani-
méiert ginn.

Ganz aner Suergen huet de Philharmoneschen Or-
chester Létzebuerg — ndmlech dee vun enger siicht-
barer Prasenz an der Philharmonie — an dat als Or-
chestre en résidence. Dat gétt vum Haus nach ewell
géaren iwwersinn. An der ausldnnescher Fachpresse
fénnt ee regelméisseg schéi grouss a faarweg An-

nonce vun der Philharmonie mat all de musekalesche Gréissten a wichtegen
Ensemblen, déi do an an aus ginn. lergendwou ganz verschimmt stinn dann
och déi drdi Buschtawen OPL — a gemengt ass net den Orchestre Philharmo-
nique de Liege.

Hei gétt ee konzeptuelle Fehler dditlech, deen zanter 2005 — zanter der
Ouverture vun der Philharmonie — fir vill Gekréckels an der gesamter Ma-
chinerie suergt. Wéi ass d’Matenee vum Haus a sengem Residenzorchester
optimal z'organiséieren¢ Méttlerweil ass een Audit gemaacht ginn, iwwer
deen déi bedeelegt Leit sech bis elo awer net wéllen dusseren. D’Politik muss
leschtendlech tranchéieren — an dat ass kniwweleg genuch. Well et geet
net némmen ém zwou wichteg Kulturinstitutiounen, dohannert stinn och
Leit a responsable Positiounen — an dat mécht d’Saach net onbedéngt méi
einfach. ¢

radio  Kulurchronik vum 11.5.2010

forum freet sech mam Kyra Fischbach
a mam Serge Tumba iwwert d'Gebuert

den 8. Juni 2010 vum
Lilly

D’'Redaktion wénscht der jonker Famill
nemmen dat Bescht fir hier Zukunft.

